
1. PROIEKTUAREN JUSTIFIKAZIOA 

1.1. Proiektuaren justifikazioa, aurkezpena eta zuzendaritza taldearen identifikazioa. Sustatu 

nahi diren balioak eta lidergo-estiloa. 

1.1.1. Proiektuaren justifikazioa, aurkezpena eta zuzendaritza taldearen identifikazioa. 

Zuzendaritza-proiektu hau eskola komunitatearen beharrei eta ikasleen garapen integralari 

erantzuteko diseinatua dago, inklusioa, ekitatea eta integrazioa oinarri hartuta. Proiektuaren ardatz 

nagusietako bat euskara da eta horretatik abiatuta, eleaniztasuna sustatzen da, ahozko hizkuntza 

gaitasunak eta komunikazio ahalmena indartzeko. 

Era berean, bizikidetza positiboa, hezkidetza, aniztasunarekiko errespetua eta aukera berdintasuna 

dira jardunaren zutabe nagusiak. Ikasle guztien ongizatea bermatuko duen ikastetxe seguru bat 

eraikitzea, ikaskuntza prozesu egokiak sortuz, eskola emaitzak ahalik eta onenak izan daitezen. 

Ikastetxea herriarekin eta bertako kulturarekin estuki lotuta dago, eta ikasle zaldibartarrak heztea du 

xede, komunitatearekiko konpromisoa eta identitate sentimendua indartuz. Halaber, 

ingurumenarekiko ardura bereziki zaintzen, bizimodu jasangarria sustatuz (GJH) eta etengabeko 

berrikuntzaren bidez kalitatezko hezkuntza eskaintzeko helburuarekin. 

Ikastetxeak IK-KI metodologian oinarritutako planteamendu pedagogikoa garatzen du, ikaslea 

ikaskuntza prozesuaren erdigunean modu aktiboan kokatuz. Euskarri metodologiko gisa Elkarreko, 

KIMU eta EKI materialak erabiltzen dira, baliabide manipulatibo eta digitalekin osatuta. 

Ni, Asier Munitis Guridi, 2002. urtetik karrerako funtzionarioa naiz. 2009–2017 aldian ikasketa-buru 

izan nintzen eta 2017tik gaur arte zuzendari gisa jardun dut, bi agintalditan, ikuskaritzaren balorazio 

positiboa jasoz. Esperientzia horrek ikastetxearen funtzionamenduaren ikuspegi osoa ematen dit. 

2023–2024 ikasturtetik aurrera, Ongizate eta Babeserako Koordinatzailearen (OBK) eginkizuna ere 

hartu dut, eskola komunitateko kideen ongizate emozionala, probentzioa eta babesa lehenetsiz. 

Eginkizun honetan nire helburu nagusia, ikastetxea ikasle guztientzat ingurune segurua, abegikorra 

eta errespetuzkoa izatea bermatzea izan da. 

Horrez gain, urte guzti hauetan BAT taldeko koordinatzaile eta kide gisa jardun dut, jazarpen egoerak, 

jokabide suizidaren inguruko kasuak eta indarkeria matxistari lotutako egoerak aztertuz. Baita egoera 

zaurgarrian zeuden ikasle eta familien ondoeza bideratzen ere, ikuspegi hezitzaile eta errestauratibo 

batetik. Era berean, dokumentazioa, prozedurak, txostenak eta eranskinak modu egokian bete ditut 

eta ikuskaritzarekin zein Berritzegune Nagusiko bizikidetza taldearekin partekatu ere. 

Zuzendari lanetan aritutako urte guzti hauek oinarri hartuta, proposatutako Zuzendaritza Taldeko 

kideekin, klaustroarekin eta OOGrekin egindako hausnarketa sakonaren ondoren, berriz ere 

zuzendaritza talde bera aurkezteko erabakia hartu dugu 2026-2030 agintaldirako: 

Zuzendaria: Asier Munitis Guridi 

Ikasketa burua: Nagore Alegria Malatsetxebarria 

Idazkaria: Unai Orbe Mateo 

Honen bidez, ikastetxeko zuzendaritza proiektua aurkezten dugu, Hezkuntza Sailaren 2025eko 

azaroaren 25eko agindua kontuan izanda, aurreko zuzendaritza aldietan egindako lanaren jarraipen 

gisa, ikastetxearen egonkortasuna, kohesioa eta etengabeko hobekuntza bermatzeko helburuarekin. 

1.1.2. Sustatu nahi diren balioak. 

Zuzendaritza-proiektu honen balioak ikastetxearen ibilbidean, eskola-komunitateko eragileen 

ekarpenetan eta Hezkuntza Proiektuko printzipioetan oinarritzen dira. Hortik abiatuta, honako hauek 

dira sustatu eta garatu nahi diren balio nagusiak: 

- Euskara ardatz duen eskola euskalduna. 

- Bizikidetza positiboa, hezkidetza eta ikasleen ongizate integrala. 

- Hezkuntza ekitatea eta inklusioa. 

- Berrikuntza pedagogikoa, etengabeko hobekuntza eta ebaluazioa. 

- Komunitatearen parte hartzea eta lidergo partekatua. 

- Kudeaketa eta komunikazio gardena eta jasangarria. 

1.1.3.  Lidergo estiloa 

Zuzendaritza taldeak lidergo partekatua, pedagogikoa eta eraldatzailea sustatuko du, eskola 

komunitatearen inplikazioan eta lankidetzan oinarrituta. Lidergo partekatu horren bidez, erabakiak 

elkarrizketaren eta adostasunaren bidez hartuko dira, guztion autonomia, erantzukizuna eta parte 

hartze aktiboa indartuz. Era berean, komunitateko kideen gaitasunak eta esperientziak balioan jarriko 

dira, berrikuntza pedagogikoa eta etengabeko hobekuntza bultzatzeko, ikaslea ikaskuntza 

prozesuaren erdigunean kokatuz, hauen eskola emaitzak hobetzeko. 

1.2. Zuzendaritza proiektuaren lehentasun estrategikoak 

Zuzendaritza proiektua eskola komunitatearen ekarpenetan, CEIP Zaldibar HLHIko Hezkuntza 

Proiektuan, IUP, IUO eta barne zein kanpo ebaluazioetan oinarritzen da. Eskola Publikoa Eraldatzeko 

1. Plan Estrategikoko lau dimentsioak eta hamar ardatzak abiapuntu hartuta, ikastetxearen 

funtzionamendua, hezkuntza-kalitatea eta ikasleen emaitzak etengabe hobetzea du helburu, meso 

eta mikro mailetan. 

Horrenbestez, CEIP Zaldibar HLHIren 2026-2030 epealdirako zuzendaritza proiektua gidatuko duten 

lehentasun estrategiko nagusiak honako hauek dira: 

 Ikaslea ikaskuntza prozesuaren erdigunean jartzea, arrakasta, aniztasuna, inklusioa eta ekitatea 

bermatuz (IDU oinarri izanda). 

 Ikasle guztien arrakasta bermatzea, metodologia aktiboak egonkortuz (IK-KI eta material 

manipulatiboen erabilera). 

 Ebaluazioaren kultura hezitzailea lehenestea, ikaskuntza hobetzeko tresna gisa. 

 Hezkidetza, elkarbizitza positiboa, harreman osasuntsuak eta eskola segurua garatzea, probentzio 

ikuspegitik. 

 Euskararen erabilera eta ahozkotasuna areagotzea, ikaskuntza eta harreman hizkuntza gisa. 

 Lidergo pedagogiko partekatua eta demokratikoa garatzea, erantzukidetasuna sustatuz. 

 Hezkuntza berrikuntza eta garapen profesionala sustatzea, etengabeko formazioaren bidez. 

 Plangintza estrategikoa sistematizatzea, PDCA zikloan eta prozesuen ibilbidean oinarrituta. 

 Familien eta komunitatearen parte hartzea eta komunikazio etengabea indartzea, gardentasuna 

ardatz hartuta. 

 Lankidetza sarea mantentzea eta indartzea (Haur Eskola, DBHko ikastetxeak, OOG-IGE, UPI, 

Osakidetza, Gizarte Zerbitzuak, Berritzegunea eta Ikuskaritza). 

 Jasangarritasun printzipioak eta Agenda 2030 kontutan izatea (GJH). 

1.2.1. Zuzendaritza proiektuaren marko konpetentzialaren ideia gakoak  

Zuzendaritza proiektuko zazpi helburuak Euskal Eskola Publikoa Eraldatzeko I. Plan 

Estrategikoarekin (2025–2028) lerrokatuta daude, eta aldi berean zuzendariaren funtzioaren 

marko konpetentzialeko konpetentzia gakoekin eta haien deskriptoreekin bat egiten dute. Marko 

horretako konpetentziek lehentasuna izango dute proiektuaren garapenean, bereziki 3., 4., 5. eta 7. 

konpetentziek. Hala ere, proiektuaren fase desberdinetan gainerako konpetentzien garapena ere 

modu progresiboan eta integratuan txertatuko da. 

Euskal Eskola Publikoa Eraldatzeko I. Plan Estrategikoarekin (2025–2028) 

Zuzendaritza-helburua Ardatz estrategikoa Dimentsioa 

1. Ongizatea eta Bizikasi 7. Bizikidetza,hezkidetza eta ongizate 

emozionala 

Ekitatea eta gizarte 

kohesioa 

2. Ebaluazio formatiboa 10. Ebaluazioaren kultura eta kultura aniztasuna Etengabeko hobekuntza 

3. Euskararen erabilera 

soziala 

3. Euskara,eleaniztasuna eta eleaniztasuna Hezkuntza-bikaintasuna eta 

ikasleen arakasta 

4. Metodologia aktiboak 4. Irakatsi-ikasteko prozesua Hezkuntza-bikaintasuna eta 

ikasleen arakasta 

5. Inklusioa eta ekitatea 6. Hezkuntza Ekitatea eta Hezkuntza  inklusioa Ekitatea eta gizarte 

kohesioa 

6. Familia-komunitatea 2. Hezkuntzakomunitatea eta lankidetza sareak  Erantzunkidetasuna 

7. Komunikazio digitala 8. Digitalizazioa eta jasangarritasuna Etengabeko hobekuntza 

 

Zuzendariaren funtzioaren marko konpetentziala. 

KONPETENTZIA IKASTETXEKO GIDA LERROAK  

3 Konpetentzia: Lidergo pedagogikoa 

KONPETENTZIAREN ZEHAZTAPENA 

Baldintzak sortu ikastetxeak ikasle 

bakoitzari ahalik eta hezkuntza-erantzunik 

onena eman diezaion, eragile hezitzaileen 

esku-hartzearen bidez.  

- Ikas prozesuaren planifikazioa, hedapena eta ebaluazio 

sistematizatzea. 

- Irteera profilari begira, ebidentzietan oinarritutako ebaluazio 

hezitzailea sustatu. 

- CC aren inguruan etapa, ziklo eta mailen arteko arteko ikuspegi 

bateratuak hedatu. 

- Klaseak emateko orduan adostasun metodologikoak hartu (fase 

bakoitzean zer, zelan). 

- Kanpo espazioa ikaskuntza esanguratsurako ikasgela bihurtu 

(Manipulazioa-praktikotasuna). 

- Burutzen diren ekintzak PDCA edo prozesuen bidezko 

ibilbidearekin burutu eta sistematizatu (txantiloia sortu). 

4. Konpetentzia: Lidergo partekatua 

KONPETENTZIAREN ZEHAZTAPENA 

Elkarlanean ikastetxeko komunitateko 

kideen arteko elkarlana eta ardurak 

banatu inplikazioa eta pertenentzia 

sentimendua sustatzeko.  

- Irakasleen gaitasunak kontutan izanda erantzukizunak 

banatzea, bere lana errekonozituz. 

- Lidergoa bultzatu eskolarekiko pertenentzia sentimendua 

garatuz. 

- Eskola komunitako kideen jakintza geletara eramatea. 

5. Konpetentzia: Ikasle guztien 

arrakasta. 

KONPETENTZIAREN ZEHAZTAPENA 

Inklusioa, ekitatea eta justizia-sozialerako 

hezkuntza lidergoa garatu, ikasle guztien 

arrakasta bermatuko duten baldintzak 

bultzatuz.  

- Ikasleekiko espektatiba altuak eta aniztasuna handia oinarri 

hartuta, ikasle bakoitzarentzako hezkuntza erantzun egokia 

sustatu (IDU). 

- Inklusioa eta ekitatea eguneroko jardunean bermatzea eta 

sistematizatzea. 

ezarri ikasleen ongizatea lehenetsiz. 

- Hezkidetza eta berdintasun irizpideak garatu. 

7. Konpetentzia: Elkarbizitza positiboa. 

KONPETENTZIAREN ZEHAZTAPENA 

Ikastetxeko giroa zaindu eta hezkuntza 

komunitatearen ongizatea bilatu.  

- Banakako tutoretzak eta taldeko tutoretzak maila guztietan 

- Errespetuan, lankidetzan eta enpatian oinarritutako eskola giroa 

sustatu. 

- Ikasleentzako eskola eta gela seguruak izateko lanketa egin. 

- Probentzioa maila guztietan lantzen dela ziurtatu BIZIKASI 

materialaren bidez. 

- Gatazkak edo jokabide ezegokiak ikaskuntza aukera gisa 

lantzea, ikuspegi errestauratiboarekin. 

- Hezkidetza plana eguneratu. 

- Komunitatearen ongizatea bermatzeko elkarlan sareak eraiki 

(ongizate emozionalerako batzordea). 

 

1.3. Zuzendaritza proiektuaren egiteko prozesua eta egitura 

2025eko apirilaren 30ean, egungo zuzendaritza taldeak klaustroan jakinarazi zuen hurrengo 

ikasturtea izango zela indarrean dagoen zuzendaritzaren azkena eta zuzendaritza talde berriak 

aurkezteko barne epea 2025eko maiatzaren 16ra arte zabaldu zela, erreleboa modu antolatuan 

egiteko eta 2025-2026 ikasturtean zuzendaritza berria prestatzeko. Ezarritako epean beste 

hautagaitzarik aurkeztu ez zenez, eta eskola-komunitateak egindako balorazio positiboa kontuan 

hartuta, egungo zuzendaritza taldeak bere burua berriro aurkeztea erabaki du 2026-2030 

agintaldirako. 

Bestalde, 2025eko azaroaren 6an, ZEB-HPPE formazioan parte hartu nuen Eibarko Armeria Eskolan, 

beste hainbat zuzendarirekin batera. Saio horretan zuzendaritza proiektu berriaren oinarriak, 

ikuspegia eta garapen ildo nagusiak azaldu ziren. 

Proiektuaren lanketa ondoko faseetan egituratu da:  

 Prozesua martxan jartzen dela hezkuntza komunitateari adierazten zaio (webgunean). 

 Parte hartuko duten eragileak identifikatzen dira: irakasleak, OOG, IGE, familiak, udala eta 

zerbitzuak. 

 Informazioa jasotzeko galdetegiak eragile ezberdinekin partekatzen dira. 

 Galdetegien emaitzak eta eskolako dokumentazioa aztertu eta AMIA/DAFOa egiten da. 

 Erronken identifikazioa: bildutako informaziotik abiatuta, zuzendaritza proiektuaren erronka 

nagusiak zehaztu dira (irakaslegoaren eta OOGkideen parte hartzearekin). 

 Helburuen definizioa: identifikatutako erronketatik abiatuta zehaztu dira (zer, nola eta 

zertarako). 

 Ekintzen plangintza: helburuak lortzeko beharrezkoak diren ekintzak definitu dira. 

 Aginte koadroaren zehaztapena: helburuen jarraipena, ebaluazioa egiteko adierazleak eta 

tresnak definitu dira. 

 Proiektuaren idazketa eta egituraketa: zuzendaritza proiektua idatzi eta egituratu da, eta 

urtarrilaren 23a baino lehen hezkuntzako aplikaziora igoko da; ondoren, komunikazio planean 

zehaztutakoaren arabera zabalduko da. (5. Atalean zehaztapen gehiago). 

 

2. IKASTETXEAREN AZTERKETA DIAGNOSTIKOA 

2.1. Ikastetxearen Barne analisia 

CEIP Zaldibar HLHI Durangaldean kokatua dago eta Zaldibarko udalerriko eskola publiko bakarra da. 

Ikastetxearen ondoan herriko haur eskola dago eta beraiekin elkarlanean aritzen da. Azken urteetako 

jaiotza tasaren beherakadaren ondorioz, ikastetxea bi lerroko egituratik lerro bakarrera igaro da eta 

2025-2026 ikasturtean hiru ikasmaila ditugu talde bakarrarekin. 

Eskola ibilbideari dagokionez, Zaldibarren ez dago Derrigorrezko Bigarren Hezkuntzako ikastetxerik. 

Ondorioz, ikasleek eskoa ibilbidea Iurretako Juan Orobiogoitia BHI institutuan jarraitzen dute. 

Ikastetxeak 256 ikasle ditu Haur eta Lehen Hezkuntzan. Irakasle-klaustroa 35 irakaslek osatzen dugu 

eta horiez gain 2 aholkulari, 4 PT eta 7 hezitzaile ditu, ikasleen aniztasunari erantzuteko egitura 

sendoa osatuz. 

Azpiegiturei dagokienez, ikastetxeak hiru eraikin ditu: 2 urteko haurrentzako Haur Hezkuntzako 

eraikina, Zaldibarko Udalaren eta ikastetxearen arteko elkarlanaren emaitza; 3, 4 eta 5 urteko HHko 

eraikina, udalaren ekimenez berritua; eta Lehen Hezkuntzako eraikina (Partenoia), non Hezkuntza 

Sailak handitze-lanak eta sukalde propioa eraiki dituen. Era berean, 2025eko irailean gela 

egonkorreko ikasleentzako gela berri bat ireki da, hezkuntza inklusibo eta ekitatiboa bermatzeko 

helburuarekin. 

Ikastetxeko jantoki zerbitzua egunero 200 ikaslek erabiltzen dute, eta horietatik %32k jantoki-beka 

jasotzen dute, ikastetxearen aniztasun sozioekonomikoa agerian utziz. Irakasle klaustroa egonkorra 

da, belaunaldi aniztasuna duena eta esperientzia eta berrikuntza uztartzen ditu. 

Barne diagnostiko honetako emaitzak IHP, AJA, IUP, IUO, aurreko zuzendaritza-proiektua eta 

eskolako barne dokumentuak oinarri hartuta jaso dira. Bestalde, ikasleen iritziak “Ni eta eskola” 

autoinformetik jaso dira, familienak partekatutako galdetegitik eta udalaren zein gainerako zerbitzuen 

ekarpenak haiekin egindako bileretan jasotako informaziotik eratorriak dira. 

Eskola komunitatea familia profil sozial eta kulturalki anitzek osatzen dute eta horrek familien parte 

hartzean eragin zuzena du. 

2.2. Ikastetxeko kanpo analisia 

2025eko Ebaluazio Diagnostikoko emaitzen arabera, ikasleen familien %57,6ren ama hizkuntza 

euskara da, Euskadiko batez bestekoa baino nabarmen handiagoa den datua. Ikastetxea D eredukoa 

da, Haur eta Lehen Hezkuntza eskaintzen dituena. 

ISEK indizeari dagokionez, ikastetxea 2010etik aurrera maila baxu edo ertain baxuan kokatu izan da, 

hala ere, 2025ean lehen aldiz ertain altuko mailan kokatu da, bilakaera positiboa erakutsiz. 

Jaiotze tasa baxuaren ondorioz, ikastetxea linea bakarrerantz doa. Ikastetxeak herriko zein 

eskualdeko hainbat erakunde eta zerbitzurekin lankidetza sare aktiboa jorratzen du non bere helburua 

ikasleen garapen integrala eta hezkuntza komunitatearen ongizatea sustatzea den.  

Herri mailan, alkatearekin, udaleko euskara zerbitzuarekin, hirigintza arloko teknikariarekin, 

bizikidetza eta hezkidetza batzordearekin, gizarte eta osasun zerbitzuekin nahiz adinekoen 

egoitzarekin elkarlanean jarduten dugu.  

Eskualde mailan, Gizarte Zerbitzuekin amankomunazgoko prebentzio zerbitzuarekin, ikasle zein 

familiei zuzendutako prebentzio eta heziketa tailerrak eskainiz.  

Horrez gain, Hezkuntza ordezkaritzarekin harreman zuzena eta etengabea mantentzen da. 

2.3. Ikastetxearen indarguneak eta hobekuntza proposamenen identifikazioa. 

INDARGUNEAK ETA HOBETZEKO EREMUAK 

INDARGUNEAK-MANTENDU BEHARREKOAK AHULEZIAK-HOBETZEKO EREMUAK 

 Ikasle guztien arrakasta: CC garapena 

 Metodologia aktiboak martxan. 

 Gela egonkorra. 

 Ebaluazio diagnostikoko emaitzen hobekuntza. 

 Euskara ardatz duen hizkuntza-proiektu sendoa. 

 Bizikidetza eta ongizatea: gatazken kudeaketa 

 Eskola giro segurua eta hezkidetzan oinarritua. 

 Ongizate eta bizikidetza eredu egonkorra: BAT talde eta esperientziaduna. 

 BeA figuraren egonkortasuna. 

 OBK figuraren errotua izatea eta kirol taldeetako ikasleen ongizate eta 

babeserako delegatuekin koordinaziorako egitura sortua. 

 Aholkularitza zerbitzuekin koordinazio ona. 

 Eskolaz kanpoko psikologoarekin koordinazio lana (IGEK kontratatua). 

 Patio hezkidetzaile eta inklusiboaren obra martxan egotea. 

 Berrikuntza: berrikuntzarako gaitasuna 

 Jasangarritasun proiektu sendoa (aitzatezpena). 

 Irakasleen konpromisoa eta talde lana. 

 Esperientziadun lidergo pedagogikoa.  

 Ikasle guztien arrakasta: CC garapena 

 Ebaluazio sistemaren koherentzia eta bateratzea. 

 ITT emaitzen egokitasuna. 

 Etxerako lanen egokitasuna (ekitatea). 

 IDUaren egokiro aplikatzea. 

 Bizikidetza eta ongizatea: gatazken kudeaketa 

 Eskola giro segurua eta hezkidetzan oinarritua sendotzeko beharra. 

 Bazkal osteko ekintza plana burutu. 

 Familia parte hartzearen irregularra. 

 Berrikuntza: berrikuntzarako gaitasuna 

 Metodologiaren eguneratzea eta bateratzea falta. 

 Euskararen erabilera informala handitu beharra. 

 Formakuntzen transmisioa sistematizatzea. 

 Irakasleen inplikazio desorekatua. 

Estrategia eta antolaketa: testuinguruaren azterketa 

 Udalarekin dugun elkarlana eta komunikazio eraginkorra. 

 Koordinazio mahaia (Eskola, Osakidetza, GGZZ eta UPI). 

 Eskola komunitateko eragile ezberdinekin dagoen elkarlana. 

Estrategia eta antolaketa: testuinguruaren azterketa 

 Komunikazio digitalaren sistematizazioa. 

 Familiekin dugun komunikazio kanalen bateratzea (zer zertarako). 

 Protokolo batzuen eguneraketa eta estandarizazioa. 

 Eskolako dokumentu estrategikoen eguneratzea eta sistematizazioa (Harrera 

plana, hezkidetza, aniztasun plana…). 

 Udalarekin obren aginte koadroa egitea. 

 

AUKERAK-APROBETXATU MEHATXUAK-AURRE EGIN 

 Ikasle guztien arrakasta: ikasleen emaitzak 

 Hezkuntza sistemaren CC berria. 

 Aniztasunari egokiro erantzuteko marko eta baliabideak. 

 Arlo ezberdinetako formakuntzak (bizikidetza, irakurketa, matematika eta 

zientziak). 

 Ingurune naturala ikaskuntza esanguratsurako erabiltzeko aukera. 

 Kanpo espazioen erabilera pedagogikoa. 

Bizikidetza eta ongizatea: gatazken kudeaketa 

 Familia parte hartzaile eta dinamikoen presentzia. 

 Ekitatearen eta justizia sozialaren aldeko marko instituzionala. 

 Ikasle guztien arrakasta: ikasleen emaitzak 

 Ikasle kopuruen aldakortasuna eta jaiotze tasaren jaitsiera. 

 Ikasleen aniztasun handiak esku hartze espezifiko gehiago eskatzea. 

 Hezkuntza premia bereziko eta HLPE behar dituzten ikasleen gorakada. 

 Behar espezifikoak dituzten ikasleen gorakada. 

 Ikasleen ebaluazio psikopedagogiko berantiarrak eta definizio zehatzik 

gabekoak (UPI). 

 Baliabide espezifikoen murrizketa. 

Bizikidetza eta ongizatea: gatazken kudeaketa 

 Familien parte hartze eskasa. 

 Familien jokabide bortitzen areagotzea eskolarekiko. 

 Patio hezkidetzailea aurrera eramateko eskola komunitatearen arteko 

elkarlana (Udala, herri-plataformak eta eskola). 

Berrikuntza: metodologia eta antolaketa berriak 

 Hezkuntza Sailaren Plan Estrategikoek berrikuntzaren aldeko babesa. 

 Euskal Eskola Eraldatzeko I. Plan Estrategikoa. 

 Jasangarritasunarekiko interesa herrian. 

 Beste ikastetxe, administrazio eta gizarte-eragileekin esperientzien trukea. 

Estrategia eta antolaketa eraginkorrak 

 Udalarekin lankidetza erraza eta gertukoa. 

 Udalak eskolarekiko duen prestutasuna eta elkarlan eraginkorra. 

 Familien eta eskola komunitatearen ahotsa plangintza estrategikoan 

txertatzeko aukerak 

 Jokabide ezegokien ondorio eza. 

 Eskola-komunitateko tentsio puntualak. 

 Familia zaurgarrien tasaren handitzea. 

Berrikuntza: metodologia eta antolaketa berriak 

 Berrikuntza eta prozesu berriek erresistentzia sortzea. 

 Gailu digitalen erabileraren arriskuak. 

 Aniztasunari egokiro erantzuteko neurri eta baliabide nahikorik ez izatea. 

Estrategia eta antolaketa eraginkorrak 

 Hezkuntza legeen aldaketa azkarra. 

 Euskararen erabilera sozialaren beherakada eta testuinguru 

soziolinguistikoaren ahultzea. 

 Herriko aisialdi-eremuetan euskararen presentzia txikia. 

 

Identifikatutako erronkak 

EREMUA ERRONKAK 

Erronka 1 Ikastetxe segurua eta ikasleen ongizatea sustatzea. 

Erronka 2 Ebaluazio sistemaren hobekuntza eta bateratzea. 

Erronka 3 Euskararen erabilera soziala indartzea. 

Erronka 4 Metodologia aktiboen erabilera eta berrikuntza areagotzea. 

Erronka 5 Aniztasunari erantzuteko baliabideak bermatzea. 

Erronka 6 Familia eta komunitatearen parte hartzea areagotzea. 

Erronka 7 Ekintzen Komunikazioa eta euskarri digitalen erabilera. 

3. HELBURUEN DEFINIZIOA 

3.1. Hobekuntza proposamenak eta hezkuntza saileko ildo estrategikoekin lotura. 

2018tik 2026ra bitarteko ikasturteetan zuzendaritza proiektua bi aldiz aurkeztu dugu, proiektu hauek dimentsioetan oinarritutako zeudelarik.. 

Gaur egungo zuzendaritza proiektuak, aldiz, ikuspegi konpetentzialean oinarritutako planteamendua hartzen du, eta Euskal Eskola Publikoa 

Eraldatzeko I. Plan Estrategikoaren lau dimentsioekin eta hamar ardatz estrategikoekin lerrokatzen da, Hezkuntza Sailak markatutako ildo 

estrategikoekin bat eginez eta etengabeko hobekuntzaren eta eraldaketa ikuspegia indartuz. 

3.2. Hobekuntza proposamenak, zuzendaritza funtzioaren marko konpetentzialalaren erlazioa eta horietatik eratorritako helburuak. 

ERRONKETATIK HELBURUETARA 

ANALISIAREN ONDORIOAK EDO 

LEHENETSITAKO ERRONKA 

ZUZENDARITZA FUNTZIOAREN MARKO 

KONPETENTZIAREKIN LOTURA 

HELBURUA ZEHAZTU 

HOBETZEKO EREMUA 1 

Ikastetxe segurua eta ikasleen 

ongizatea. 

K4 Lidergo partekatua 

K5 Ikasle guztien arrakasta 

K6 Printzipio etikoak 

K7 Elkarbizitza positiboa 

Ikastetxeko ongizatean oinarritutako eskola ingurune 

segurua indartzea, Bizikasiko jarduerak etapa guztietan 

modu sistematikoan ezarriz eta esku hartze bateratuak 

garatuz, bizikidetza positiboa, hezkidetza eta 

aniztasunarekiko errespetua %10 hobetzeko. 

HOBETZEKO EREMUA 2 

Ebaluazio sistemaren hobekuntza eta 

bateratzea. 

K1 Plangintza estrategikoa  

K2 Eraldaketarako antolaketa  

K3 Lidergo pedagogikoa 

K4 Lidergo partekatua 

K8 Elkarrekin ikasten duen komunitatea 

K9 Parte-hartze demokratikoa 

Ebaluazio sistema bateratu eta koherentea ezartzea, 

ebaluazio formatiboan oinarrituta, tresna eta irizpide 

partekatuak gelako jardueretan txertatuz, ikasleen 

ikaskuntza-prozesuen jarraipen eraginkorra eta hezkuntza-

jardunaren kalitatea hobetzeko  

HOBETZEKO EREMUA 3 

Euskararen erabilera soziala indartzea. 

K1 Plangintza estrategikoa  

K2 Eraldaketarako antolaketa  

K4 Lidergo partekatua 

K5 Ikasle guztien arrakasta 

K8 Elkarrekin ikasten duen komunitatea 

K9 Parte-hartze demokratikoa 

K10 Kanpo harremanak 

Ikastetxeko espazio informaletan euskararen erabilera 

soziala handitzea, hizkuntza proiektua modu sistematikoan 

sendotuz eta herriko eragileekin elkarlanean jardunez, 

ikasleen euskararekiko atxikimendua, erabilera aktiboa eta 

transmisioa indartzeko. 

HOBETZEKO EREMUA 4 

Metodologia aktiboen erabilera eta 

berrikuntza areagotzea. 

K1 Plangintza estrategikoa  

K2 Eraldaketarako antolaketa  

K3 Lidergo pedagogikoa 

K5 Ikasle guztien arrakasta 

K8 Elkarrekin ikasten duen komunitatea 

Ikastetxeko etapa eta maila guztietan metodologia aktiboak 

sistematikoki txertatzea, irakasleen arteko koordinazioa eta 

prestakuntza planifikatua indartuz, ikaslea ikaskuntza-

prozesuaren erdigunean kokatzeko, ikaskuntza 

esanguratsua sustatzeko eta eskola-emaitzak 

hobetzeko. 

HOBETZEKO EREMUA 5 

Aniztasunari erantzuteko baliabideak 

bermatzea. 

K2 Eraldaketarako antolaketa  

K3 Lidergo pedagogikoa 

K5 Ikasle guztien arrakasta 

K6 printzipio etikoak 

K9 Parte-hartze demokratikoa 

K10 Kanpo harremanak 

Ikastetxean aniztasunari erantzuteko baliabideen erabilera 

optimizatzea, antolaketa-, metodologia- eta laguntza-

neurriak modu koordinatuan egokituz, inklusioa eta 

ekitatea bermatzeko eta ikasle guztien arrakasta 

akademiko eta pertsonala sustatzeko. 

HOBETZEKO EREMUA 6 

Familia eta komunitatearen parte hartzea 

eta komunikazioa areagotzea. 

K1 plangintza estrategikoa 

K2 Eraldaketarako antolaketa  

K4 Lidergo partekatua 

K6 printzipio etikoak 

Familien eta komunitatearen partehartzea handitzea, 

komunikazio eta partaidetza estrategia egituratuak 

garatuz, komunitate sentimendua indartzeko. 

K8 Elkarrekin ikasten duen komunitatea 

K9 Parte-hartze demokratikoa 

HOBETZEKO EREMUA 7 

Ekintzen Komunikazioa eta euskarri 

digitalen erabilera arduratsua 

K1 Plangintza estrategikoa  

K3 Lidergo pedagogikoa 

K6 printzipio etikoak 

K9 Parte-hartze demokratikoa 

Ikastetxeko komunikazio digitala modu sistematikoan 

antolatzea, gelako digitalizazioaren erabilerari buruz 

adostutako irizpideak txertatuz, informazioaren transmisio 

eraginkorra, koherentea eta gardena bermatzeko. 

 

3.3. Agintaldi eperako lehenetsitako helburuak. 

Helburu ugari egon arren, irakasleen eta eskola komunitateko kideen beharrei erantzutea da erronka nagusia, eta horretan jarriko du arreta 

zuzendaritza taldeak. 

HELBURUAK LEHENETSI 

1. helburua: Ikastetxeko ongizatean oinarritutako eskola-ingurune segurua indartzea, Bizikasiko jarduerak etapa guztietan modu 

sistematikoan ezarriz eta esku-hartze bateratuak garatuz, bizikidetza positiboa, hezkidetza eta aniztasunarekiko errespetua hobetzeko. 

2. helburua:  Ikastetxean Ebaluazio sistema bateratu eta koherentea ezartzea ,ebaluazio formatiboa ardatz hartuta, gelako jardueretan 

txertatutako tresna eta irizpide partekatuak garatuz ,ikasleen ikaskuntza prozesuen jarraipen sistematikoa, eraginkorra bermatzeko eta 

hezkuntza jardunaren kalitatea hobetzeko. 

3. helburua:Ikastetxeko espazio informaletan euskararen erabilera soziala handitzea, hizkuntza proiektua modu sistematikoan sendotuz eta 

herriko eragileekin elkarlanean jardunez, ikasleen euskararekiko atxikimendua, erabilera aktiboa eta transmisioa indartzeko. 

4. helburua:  Ikastetxeko maila eta etapa guztietan metodologia aktiboak modu sistematikoan txertatzea, irakasleen arteko koordinazio 

dinamikak eta berrikuntza zein prestakuntza ekintza planifikatuak indartuz, ikaslea ikaskuntza prozesuaren erdigunean kokatzeko, 

ikaskuntza esanguratsua sustatzeko eta Eskola emaitzak hobetzeko. 

5. helburua: Ikastetxean aniztasunari erantzuteko baliabideen erabilera optimizatzea, antolaketa, metodologia eta laguntza neurriak modu 

koordinatuan egokituz, inklusioa eta ekitatea bermatzeko eta ikasle guztien arrakasta akademikoa eta pertsonala ahalbidetuko dituzten 

baldintzak sortuz.  

6. helburua: Familien eta komunitatearen parte hartzea handitzea, komunikazio eta partaidetza estrategia egituratuak garatuz, komunitate 

sentimendua indartzeko. 

7. helburua: Ikastetxeko komunikazio digitala modu sistematikoan antolatzea, gelako digitalizazioaren erabilerari buruzko hausnarketa eta 

adostutako irizpideak txertatuz, informazioaren transmisio eraginkorra eta gardena bermatzeko. 

 

4. JARDUERA ILDOEN ZEHAZTAPENA   

HELBURUETATIK EKINTZETARA 

LEHENETSITAKO 

HELBURUAK 
EKINTZAK JARRAIPEN ADIERAZLEAK 

DENBORALIZAZIO

A 

26-

27 

27- 

28 

28- 

29 

29- 

30 

1. helburua. 

Ikastetxeko ongizatean 

oinarritutako eskola-

ingurune segurua 

indartzea, Bizikasiko 

jarduerak etapa 

guztietan modu 

Ek1- Bizilagun autoebaluazio tresnatik ateratako 

gabeziak aztertzea eta hobekutzak urteko planean 

sartzea. 

- Bizilagun autoebaluaziotik ateratako 

hobekuntzak urteko planean jasota egotea. 

X    

Ek2- Hezkidetza plana eta eguneratzea. - Urteko berrikuspenerako bilera kopurua.   X  

Ek3- Bizikidetza arauak eta itunak ikasleekin berrikusi 

eta adostea. 

- Adostutako arauen dekalogoa ikusgai 

egotea. 

X    

sistematikoan ezarriz eta 

esku-hartze bateratuak 

garatuz, bizikidetza 

positiboa, hezkidetza eta 

aniztasunarekiko 

errespetua %10 

hobetzeko.202 

Ek4- Bat taldearen prestakuntza saioak Berritzegune 

Nagusiko bizikidetza taldearekin egitea. 

- Prestakuntza saioetan emandako ordu 

kopurua. 

X    

Ek5- Irakasleentzako protokoloei buruzko barne 

prestakuntza egitea 

- Formakuntza parte hartutako irakasle 

taldearen %. 

X    

Ek6- Jokabide desegokien eskuhartze bateratuak 

adostea. 

- Esku hartze dekalogoa eginda eta 

erabilgarri egotea. 

 X   

Ek7- Bizikasiko jardueren jarraipen plangintza egitea 

eta tutoretzetan txertatzea. 

- Bizikasiko jardueren urteko plangintza eta 

erregistroa eginda egotea. 

 X   

Ek8- Bazkalosteko patioaren behaketa eta 

berantolaketa egitea. 

- Patioaren behaketa txostena eta 

berantolaketa proposamena eginda egotea. 

X    

Ek9- Ikastetxeko harrera plan bateratua sortu eta 

martxan jartzea (irakasle, ikasle, azp, ez 

irakasleentzako). 

- Harrera plana sortuta eta aplikatzen 

egotea. 

X  X  

Ek10- Ongizateari eta bizikidetzari buruzko ekintza 

bereziak burutzea (kanpainak, egunak). 

- Urtean gutxienez gelako ekintza berezi bat 

gauzatuta egotea. 

  X  

Ek11- Ikasleen parte-hartzea bizikidetzan, areagotzea 

PALS sistemaren baten bidez. 

- Erabakita egotea zein laguntza sistema 

erabiliko den eskola mailan. 

  X X 

2. helburua.  

Ebaluazio sistema 

bateratu eta koherentea 

Ek1- EKHA ebaluazio sistema eskolako eguneroko 

jardunean modu erregularrean txertatzeko hausnarketa 

eta honen beharraren diagnostikoa egitea. 

- EKHAren erabileraren inguruko 

Diagnosiko txostena jasota egotea. 

X    

ezartzea, ebaluazio 

formatiboan oinarrituta, 

tresna eta irizpide 

partekatuak gelako 

jardueretan txertatuz, 

ikasleen ikaskuntza-

prozesuen jarraipen 

eraginkorra eta 

hezkuntza-jardunaren 

kalitatea hobetzeko. 

Ek2- Ebaluazio-irizpide eta konpetentzi espezifiko 

komunen dokumentua sortzea (Drive edo barne-

plataforma). 

- Dokumentu komuna sortuta egotea. X    

Ek3- Ebaluazioaren inguruko koherentzia pedagogikoa 

bermatzea. 

- Ebaluazioaren irizpideen bateratze bilera 

eginda egotea. 

X    

Ek4- Maila eta etapa bakoitzerako ebaluazio-tresna 

bateratuen banku komun bat sortu eta erabiltzea.  

- Maila guztietan erabilitako rubrikak.  X   

Ek5- Auto ebaluazioa eta koebaluazioa jarduerak 

planifikatzea maila guztietan. 

- Autoebaluazio eta koebaluazio jardueren 

presentzia egotea programazioetan. 

 X X  

Ek6- Ikasle bakoitzarentzako hobekuntza fitxa sortu 

irakasle talde osoaren artean (indarguneak, hobetu 

beharrekoa, proposatutako ekintzak). 

- Ikasle bakoitzak hobekuntza fitxa laburra 

izaretan sartuta izatea. 

X    

Ek7- Urteko Ebaluazio saioen balorazioa egitea  - Balorazioa Ikastetxeko urteko oroitidazkian 

txertatu da. 

  X X 

3. helburua.  

Ikastetxeko espazio 

informaletan euskararen 

erabilera soziala 

handitzea, hizkuntza 

proiektua modu 

sistematikoan sendotuz 

Ek1- Tutoretzetan hausnarketa gidatuak egitea 

hizkuntza ohiturei eta espazio informaletako erabilerari 

buruz. 

- “Euskararen erabilerari buruzko 

hausnarketa saio kopurua ikasturtean 

zehar. 

X    

Ek2- Ikasgela barruko ahozko jarduera egituratuak 

sustatzea. 

- Ikasgelan ahozko jarduera egituratuak 

planifikatuta egotea. 

X    

Ek3- Euskararen erabilera areagotzeko barne eta 

kanpoko une eta guneak identifikatzea. 

- Euskaraz aritzeko gune eta uneak 

identifikatuta egotea. 

 X   



17 
 

eta herriko eragileekin 

elkarlanean jardunez, 

ikasleen euskararekiko 

atxikimendua, erabilera 

aktiboa eta transmisioa 

indartzeko. 

Ek4- Eskolako “Sutondoa”, euskararen erabilera 

informala areagotzeko espazio modura egokitzea. 

- Sutondoaren egokituta egotea (ipuinak, 

jolasak, solasaldiak). 

X    

Ek5- Euskararen erabilera positiboa erakusten duten 

ereduak eta esperientziak partekatzea gelan. 

- Gelara gonbidatutako erreferente kopurua 

(ikasle ohiak, herriko gazteak). 

X X X X 

Ek6- Herriko euskarazko ekimenetan parte hartzea 

sustatzea (eskolaz kanpo). 

- Euskara sustatzeko ekimenentan parte 

hartu duten ikasleen %a. 

  X X 

Ek7- Euskara eta ikaskuntza prozesuaren arteko lotura 

eta euskal kulturaren garrantzia familiei zabaltzeko saio 

informatiboak antolatzea. 

- Familientzako gutxienez saio informatibo 

bat eginda egotea. 

 X X X 

Ek8- Etxean euskararen presentzia areagotzeko 

aukeren zerrenda partekatzea. 

- Gomendio zerrenda webgunera igota 

izatea. 

  X X 

4. helburua.  

Ikastetxeko etapa eta 

maila guztietan 

metodologia aktiboak 

sistematikoki txertatzea, 

irakasleen arteko 

koordinazioa eta 

prestakuntza planifikatua 

indartuz, ikaslea 

ikaskuntza-

Ek1- IK-KI erreferente taldea izendatzea. - Erreferente taldea ren eraketa akta. X    

Ek2- Metodologia aktiboen urteko prestakuntza plana 

diseinatzea eta arlo guztietan ikuspegi manipulatiboa 

egotea. 

- Maila guztietan manipulazioa txertatuta 

izatea. 

   X 

Ek3- I. Plan estrategikoaren inguruko formakuntzak 

jasotzea (BAT formakuntza,irakurketa, mate eta 

zientziak). 

- Formazioak jasotako irakasle %. X X   

Ek3.1 Plan estrategikoko formakuntzetan 

ikusitakoetatik arloko planak egitea (BAT 

formakuntza,irakurketa, mate eta zientziak). 

- Formakuntzetan  oinarrituta diseinatu eta 

onartutako arloko planen kopurua. 

X X X  

prozesuaren 

erdigunean kokatzeko, 

ikaskuntza 

esanguratsua 

sustatzeko eta eskola-

emaitzak hobetzeko. 

Ek4- Programazio didaktikoetarako eredu bateratu bat 

ezartzea, metodologia aktiboak esplizituki egotea. 

- Metodologia aktiboak modu esplizitu eta 

koherentean jasota dauden Programazio 

didaktikoen %a. 

 X X  

Ek5- Material manipulatiboen edo metodología aktiboen 

bankua sortzea arlo eta maila ezberdinetan. 

- Zein arlotan eta zein mailaran sortu den 

bankua. 

  X X 

Ek6- Inguru hurbilak eskaintzen dituen ikasketa 

aukeren zerrenda egitea. 

- Identifikatutako inguruen zerrenda eta 

mailakatzea eginda egotea. 

 X X  

Ek7- Talde lana eta ikasketa kooperatiboa sistematikoki 

txertatzea. 

- Maila bakoitzean erabili diztuzten IK-KI ko 

dinamikak idatzita izatea. 

X X   

Ek8- Irakasleen artean gelako praktika onen 

esperientzia partekatze bilerak antolatzea (partekatuz 

ikasi). 

- Partekatutako esperientzien balorazio 

pedagogikoa egitea. 

X X   

5. helburua.  

Ikastetxean aniztasunari 

erantzuteko baliabideen 

erabilera optimizatzea, 

antolaketa, metodología 

eta laguntza neurriak 

modu koordinatuan 

egokituz, inklusioa eta 

ekitatea bermatzeko eta 

ikasle guztien arrakasta 

Ek1- Klaustroan inklusioaren inguruko hausnarketa 
saioa egitea. 

- Hausnarketa saioko data. X    

Ek2- Detekzio goiztiarrari buruzko hausnarketa egitea. - Hausnarketa egindako saien egunak.  X   

Ek3- Aniztasunari erantzuteko marko komun bat 

definitzea (printzipioak, irizpideak, jardunbide egokiak). 

- Aniztasunari erantzuteko marko 

komunaren dokumentua onartuta egotea. 

X    

Ek4- Ikuspegi inklusiboa dokumentu ofizialetan 

txertatzea (IHP, programazioak, planak). 

- Ikuspegi inklusiboa IHPn eta 

programazioetan jasota egotea. 

 X X  

Ek5- ITTak pasatu dituzten Irakasle arduradunak 

identifikatzea. 

- Irakasle arduradunen zerrenda IUPean 

txertatuta egotea. 

X    

Ek6- ITT frogak pasatzea. - Emaitzen azterketa eginda izatea. X X X X 



19 
 

akademiko eta 

pertsonala sustatzeko. 

Ek7- JPPen jarraipen fitxa bateratua sortzea. - Jarraipen fitxa bateratuaz beteta duten 

JPPen ehunekoa (%). 

 X  X 

Ek8-Gela egonkorraren funtzionamendua 

sistematizatzea. 

- Gela egonkorraren funtzionamendu-

dokumentuaren existentzia egotea. 

X X   

Ek9- Gela egonkorreko PT, orientatzaile eta 

zuzendaritzaren arteko koordinazio egiturak finkatzea. 

- Jarraipen bileraren zehaztapen eguna 

izatea. 

 X X  

Ek10- Indartuz programan izena ematea. - Eskaera eginda izatea. X X X X 

Ek11- Ikasleen beharretara egokitutako materiala 

sortzea (IDU). 

- IDU printzipioetan oinarritutako materiala 

sortuta egotea. 

  X X 

Ek12- Patio hezigarriaren plana diseinatzea, Jarduera 

aktibo eta inklusiboak planifikatuz. 

- Patioaren erabilera planaren ezarpena.  X X X 

Ek13- Metodo zientifikoa patioan lantzea. - Patioarekin lotutako ikerketa jarduerak 

eginda egotea. 

  X X 

6. helburua.  

Familien eta 

komunitatearen 

partehartzea handitzea, 

komunikazio eta 

partaidetza estrategia 

egituratuak garatuz, 

Ek1- Familiei informazio argia helaraztea ikasturte 

hasieran. 

- Hasierako informazio dokumentazioa 

familiei irailaren hasieran bidalita egotea. 

X    

Ek2- Ikasleen jardueren Hileko komunikazio egutegia 

ezartzea (hileko aldizkaria). 

- Ikasturtean argitaratutako hileko aldizkari 

kopurua jasota egotea. 

 X X  

Ek3- Eskola familia komunikazioa sendotzea. - Komunikazio kanalak eguneratuta eta 

aktibo egotea. 

X X   

Ek4- Inguruko komunitate eragileen mapa prestatzea 

(elkarteak, udala, zerbitzuak). 

- Mapa egitea.   X X 

komunitate sentimendua 

indartzeko. 

Ek5- Jardueren aurretik gonbidapen pertsonalizatuak 

bidaltzea familiei. 

- Jarduera bakoitzerako gonbidapen 

pertsonalizatuak bidali ekintzen aurretik. 

X X   

Ek6- Familien parte hartze aktiboa bultzatzea eskolako 

jardueretan. 

- Ikasturtean zehar familiek parte hartutako 

ekintzen % 

  X X 

Ek7- Komunitateko eragileekin jarduera partekatuak 

egitea 

- Komunitateko eragileekin elkarlanean 

egindako jarduera erregistroa eginda izatea. 

 X  X 

Ek8- Familien ekarpenak ikusgarri egitea. - Familien ekarpenak komunikazioetan 

jasota egotea. 

X X X X 

Ek9- Ikasleen parte-hartzea sustatzea edukien 

sorkuntzan (ikasle-kazetariak, kronikak). 

- Ikasleek sortutako edukiak argitaratuta 

egotea. 

 X X  

Ek10- Komunikazio kanpainak burutzea. - Ikasturtean egindako komunikazio-

kanpainen kopurua. 

  X X 

Ek11- Familien eta komunitatearen parte hartzeari 

buruzko datuak sistematikoki jasotzea. 

- Erregistro orria izatea.    X 

7. helburua.  

Ikastetxeko komunikazio 

digitala modu 

sistematikoan 

antolatzea, gelako 

digitalizazioaren 

erabilerari buruz 

adostutako irizpideak 

txertatuz, informazioaren 

Ek1- Digitalizazioaren hausnarketa saioak egitea 

mailaka. 

- Hausnarketa datak aktetan jasota egotea. X    

Ek2- Euskarri digitalen erabilerarako irizpide bateratuak 

adostea. 

- Txantiloi amankomuna sortu eta erabiltzen 

hasi da. 

  X  

Ek3- Digitalizazioaren erabilerari buruzko orientabide 

dokumentu eredua diseinatzea. 

- Dokumentuaren egokitasun eta 

aplikagarritasun pedagogikoaren balorazioa 

irakasleen aldetik eginda egotea. 

  X  

Ek4- Ikasleen kontzientziazioa eta heziketa digitala 

sustatzea. 

- Sustaketaren gogobetetze enkesta.  X   

transmisio eraginkorra, 

koherentea eta gardena 

bermatzeko. 

Ek5- Etxeetarako gomendio praktikoak bidaltzea 

(etxeko erabilera, mugak). 

- Familiei gomendio praktikoak helarazita 

egotea. 

 X   

Ek6- Gailu digitalen erabileraren urteko txostena 

egitea(zer eta zertarako). 

- Urteko txostena eginda izatea.   X X 

 

5. PROIEKTUAREN KOMUNIKAZIOA 

Komunikazio planaren inguruko hausnarketaren ondorioz, aurreko zuzendaritza proiektuetan komunikazioa ez dela modu esplizituan jaso 

ondorioztatu da (ez zen proiektuetako puntuetan sartzen), nahiz eta funtsezko elementua izan proiektuaren zentzua, helburuak eta norabidea 

eskola komunitate osoarekin partekatzeko. Horregatik, zuzendaritza proiektu berriaren hasieratik komunikazioa modu kontziente, planifikatu eta 

egituratuan lantzea erabaki da, komunitateko kide guztiek proiektuaren berri izan dezaten eta hasieratik parte hartzaile aktibo senti daitezen. 

Proiektuaren abiapuntu gisa, Eskola komunitateari zuzendutako hasierako komunikazio ekintza bat burutu da, proiektuaren hasiera jakinarazteko 

eta parte hartzearen garrantzia azpimarratzeko. Horretarako, kide guztiei zirkular bat bidali zaie, elkarlanaren balioa nabarmenduz. 

Komunikazio planaren helburu nagusiak gardentasuna bermatzea, konfiantza giroa sustatzea eta eskola komunitatearen parte hartzea indartzea 

dira. Zuzendaritza proiektuaren komunikazioa modu jarraituan gauzatuko da, barne komunikazioa lehenetsiz. Proiektua klaustroan aurkeztuko 

da lehenik, tutoretza saioetan ikasleei ondoren AZP langileei eta bukatzeko gainerako komunitateari helaraziko zaio. 

 Kanpo komunikazioa berriz, OOG, familien, Udalaren, IGEaren eta herriko eragileen arteko harremanak sendotzera bideratuko dira. Hori egiteko 

eskolako webgunea, ikasturte hasierako tutoretza bilereak eta zuzendaritza taldearen eta IGEaren arteko hileroko koordinazio bilerak erabiliko 

dira. 

Zuzendaritza proiektua tresna bizia izango da, etengabeko jarraipena eta berrikuspena izango dituena, komunitatearen ekarpenak jasoz eta 

sortzen diren beharretara egokituz. 

KOMUNIKAZIO PLANA- ZUZENDARITZA-PROIEKTUAREN KOMUNIKAZIO PROZESUA 

NORK KOMUNIKATUKO DU NORI EMANGO ZAIO 

INFORMAZIOA 

NOLA ETA NON EMANGO DA 

INFORMAZIOA 

NOIZ 

Zuzendariak Irakasle klaustroari. Klaustro bileran aurkezpen digitala. 

(power pointa-genially) 

Ikasturte hasieran (irailean) 

Zuzendariak eta zuzendaritza 

taldeak 
Eskola kontseiluari. Eskola kontseiluko bilerak (power 

pointa-genially) eta eskolako 

webgunean. 

Urriko lehen eskola kontseiluan eta 

jarraian webgunera igoko da. 

Zuzendaritza taldeak 
IGEko Zuzendaritza taldeari  Era presentzialean power point 

bitartez 

Irailean burutzen den lehen bileran 

Zuzendaritza taldeak eta tutoreek 
Familiei 

Bilerak, zirkularrak, webgunea- 

laburpena. 

Irailean familiekin egiten den 

taldeko lehen bileran(irailaren 

bukaeran) 

Tutoreak 
Ikasleei 

Tutoretza saioak 
Ikasturte hasieran(irailean) 

Zuzendaria eta zuzendaritza taldea 
AZP 

Bilera presentzial labur baten bidez 
Iraila/urria (beraiekin adostuko da 

data eta ordua) 

Zuzendaria eta zuzendaritza taldea 
Esko komunitatea 

Bilera presentzial labur baten bidez 
Urritik aurrera 

6. PROIEKTUAREN JARRAIPENA, EBALUAZIOA ETA DOIKUNTZA. 

2026-2030 AGINTE KOADROA 

HELBURUAK 
KONPETEN

TZIAREKIN 

LOTURA 

LORPEN ADIERAZLEAK (SMARTS) DENBORALIZAZIOA 

26-

27 

27- 

28 

28- 

29 

29- 

30 

1.H Ikastetxeko ongizatean oinarritutako eskola-

ingurune segurua indartzea, Bizikasiko jarduerak 

etapa guztietan modu sistematikoan ezarriz eta 

esku-hartze bateratuak garatuz, bizikidetza 

positiboa, hezkidetza eta aniztasunarekiko 

errespetua %10 hobetzeko 

K4 

K5 

K6 

K7  

- BIZIKASI programaren autoebaluazio tresnetan oinarrituta, Eskola 

ingurune segurua eta bizikidetza positiboa neurtzen dituzten adierazleetan 

%10eko hobekuntza lortzea ikasturte amaieran, hasierako egoerarekin 

alderatuta. 

x x x x 

2.H Ebaluazio sistema bateratu eta koherentea 

ezartzea, ebaluazio formatiboan oinarrituta, tresna 

eta irizpide partekatuak gelako jardueretan 

txertatuz, ikasleen ikaskuntza-prozesuen jarraipen 

eraginkorra eta hezkuntza-jardunaren kalitatea 

hobetzeko 

K1  

K2  

K3  

K4  

K8  

K9  

-Ikasturte amaieran, irakasleen %80k ebaluazio formatiboan oinarritutako 

tresna partekatuak gelan modu erregularrean erabiltzea. 

  x x 

3.H Ikastetxeko espazio informaletan euskararen 

erabilera soziala handitzea, hizkuntza proiektua 

modu sistematikoan sendotuz eta herriko 

eragileekin elkarlanean jardunez, ikasleen 

euskararekiko atxikimendua, erabilera aktiboa eta 

transmisioa indartzeko. 

K1  

K2  

K4  

K5  

K8  

K9  

K10  

- Ikasturtean zehar, espazio informaletan euskararen erabilera sustatzeko 

gutxienez 10 ekintza antolatzea (hilean gutxienez 1), programazioan jasota 

eta ebidentziekin egiaztatuta. 

x x   

4.H Ikastetxeko etapa eta maila guztietan 

metodologia aktiboak sistematikoki txertatzea, 

irakasleen arteko koordinazioa eta prestakuntza 

planifikatua indartuz, ikaslea ikaskuntza-

prozesuaren erdigunean kokatzeko, 

ikaskuntza esanguratsua sustatzeko eta 

eskola-emaitzak hobetzeko. 

K1  

K2  

K3  

K5  

K8  

- Ikasturte amaieran, etapa eta maila guztietako programazio didaktikoen 

%80tan edo gehiagotan metodologia aktiboak modu esplizitu eta 

sistematikoan txertatuta egotea. 

   x 

5.H  Ikastetxean aniztasunari erantzuteko 

baliabideen erabilera optimizatzea, antolaketa, 

metodología eta laguntza neurriak modu 

koordinatuan egokituz, inklusioa eta ekitatea 

bermatzeko eta ikasle guztien arrakasta 

akademiko eta pertsonala sustatzeko. 

K2  

K3  

K5  

K6  

K9  

K10  

- Klaustroaren %80–100ak aniztasunari erantzuteko irizpide eta neurri 

partekatuak ezagutzen eta aplikatzen dituela egiaztatzea (aktak) 

  x x 

6.H Familien eta komunitatearen partehartzea 

handitzea, komunikazio eta partaidetza estrategia 

egituratuak garatuz, komunitate sentimendua 

indartzeko. 

K2  

K4  

K6  

K8  

K9  

K10  

- Ikastetxeak antolatzen dituen jardueretan parte hartu duten familien 

kopurua %10a igotzea. 

 

 

   x 

7.H Ikastetxeko komunikazio digitala modu 

sistematikoan antolatzea, gelako digitalizazioaren 

erabilerari buruz adostutako irizpideak txertatuz, 

informazioaren transmisio eraginkorra, 

koherentea eta gardena bermatzeko. 

K1  

K3  

K6  

K9  

- Ikasturte amaieran egindako inkestan, familien eta irakasleen gutxienez 

%60ak ikastetxeko komunikazio digitala argia, koherentea eta erabilgarria 

dela baloratzea 

7. ERANSKINAK 

7.1. Familen erantzunak 

 Irteera gehiago egitea 

 Martes y Jueves tienen la extraescolar multikirola a las 16:05h y propongo que las andereños 

puedan entregar los niñ@s a la monitora de betsaide.  Mejorar la comprensión lectora.  

 las horas de comedor y ajustar las extraescolares a la salida de la escuela 

 Haur Hezkuntzan: 

- etxeko oinetakoak Edo oinutzik udan egotea gelan.  

- iñauteri mozorroak, taldean, denok berdin, material birziklatuaz, gurasoen laguntzaz 

sortzea. 

- Aterpe dexente bat 2 urteko gelatik 3-5 urteko eraikinera.  

- Basorako txango txikiak (asfaltotik kanpo, natura elementuekin harreman gehiago, 

adibidez hosto bilketa, katiuskekin putzuetan ibili, piñabolak batu......gauza txikiak, 

kostu gabekoak...)  

 Jantokiko ordutegia. Ez dut ulertzen zergaitik urtetan bi alditan 2 etan urten behar diren . 

Jantoki ordutan jarraian denean 13:00 tik 15:00 izan beharko zen beti!  

 Umeak leku itxi bat behar dute bazkaloztean egoteko. Gogorra da neguan kalean egotea. -

Eskolako logopedaren zerbitzua ez dago ume guztien esku. Ume asko daude logopeda bat 

behar dutenek, baina kasu grabea izan behar da erabili ahal izateko. Badakit hau ez dela 

eskolaren errua, baina ea zehozer egin ahal den. Azkenean umeak pribatuetara eraman behar 

izaten dira. 

 Actividades de juego en la hora del jantoki 

 Umeek proposatzen dituztenei jaramon egitea, batez ere oso eskakizun egingarriak diren 

kasuetan. Ezetza ez dadila izan lehen erantzun automatikoa. Edo "Ikusiko dugu". Guraso 

elkarteak, umeek... proposatutakoak begi onez ikusi eta lankidetzarako jarrera izatea. 

Beharrizanak dituzten familientzako laguntza "praktikoak" martxan jartzea. Adibidez: 

Olentzero eta Mari Domingi datozenean ume bat bera ere ez dadila baserritar jantzi barik 

geratu. Etxeetan baditugu izteko moduko jantziak, mailegutan iztea edo zuzenean behar 

duten familiei ematea ez da askorik kostatzen. Lana da, jakina, nork behar duen detektatu eta 

jendea harremanetan jartzea, baina oso egingarria da. Gaur egun oraintxe betetzen nabilen 

galdetegi bat betetzea baino ez da. "Baduzu izteko moduko jantzirik?" "Talla?"  

 Hezkuntza berezi premia duten haurretan gehiaho siñestea, inklusioan oinarrituz. 

 Komunikazioan, uste dut ikaturtean zehar landuko diren gaiekin lotura izn behar duela eta 

maila bakoitzean dagozkien azalpenak aldez aurretik eman behar direla, ikasturte hasierako 

bileran adibidez. Emailak bidaltzen direnean, azalapen txiki bat gehitu, jakiteko zer jaotzen ari 

garen.  

 Nahiko berriak Gara ta momentuz Dana Ondo dago 

 Eguerdietan eskolaz kanpoko ekintzak egiteko laguntasuna adieraztea. Eguerdietako patio 

ordua hobeto kudeatzea. Digitalizazioari buelta bat ematea. LHko azkenengo zikloan 

ordenagailuaren erabilera murriztu. Paperean egin daitezkeen jarduerak indartzea: bereziki 

irakurketa eta idazketa paperean egitea lehenestea. Eskolaren ardura bakarrik ez dala argi 

eukinda, euskararen erabilera indartzeko neurriak sustatu.  

 Qué el contenido sea más adecuado a las necesidades de los niños/as y no que ellos se 

tengan que adaptar a él, son diferentes y algunos también llevan procesos evolutivos 

diferentes, que se hagan más trabajos en exterior (huerto, contacto con naturaleza.) 

 Pantailen erabilera murriztea Haur Hezkuntzan, denbora pasa moduan ez erabiltzea.  

 Yoga egitekotan, irakaslearen azalpenetan oinarritzea, bere ahotsaz gozatuz, pantailara 

begira eta hark gidatitakoa jarraitu beharrean. 

 columpios para los crios 

 Quizás conciliación horaria a la hora de reuniones para los aitas y amas en activo, pero en 

principio muy contentos con todo 

 Mas lectura 

7.2. Ordezkaritza organo gorenaren lehentasunak. 

 Euskara eta eleaniztasuna. 

 Gelak eta materialak berriztea. 

 Digitalizazioa: pantailen inguruko protokoloa (hausnarketatik abiatuta noiz erabili, non, 

zertarako mailaz maila erabilpena zehaztea) erabilera gutxitzeko asmoz. 

 Jantoki osteko patioa: Formulak aztertu. 

 Komunikazio plana: Egiten dena komunikatu ez bakarrik beraien seme alabena. Egiten dena 

prozedura sistema bidez sistematizatzea eta ekintzak familiekin partekatzea. 

7.3. Irakasle taldearen  lehentasunak. 

 Euskara eta eleaniztasuna. Euskararen ahozkotasunaren erabilera indartzeko une eta 

guneen azterketa egitea. 

 Biizikidetza, hezkideta eta komunitatearen ongizatea. 

 Ebaluazio hezitzaile, ekitatibo eta objetiboa. 

